
ВОВЕД 
Како што рекол професорот и писател John Gardner: " планирањето е посветеност на целите со кои би морале да се 
бавиме, соочување со фактите кои не ни се допаѓаат и поставување на прашања за кои ни недостасува храброст да ги 
поставиме. " Секој менаџер слушнал бар стотина пати дека планирањето е клучна фаза во процесот на менаџментот, дека 
од квалитетот на планот зависи севкупниот развој на организацијата и сигурноста во извршување на работата. Фактот дека 
планирањето штеди време и овозможува најоптимално искористување на ресурси од секаков тип, исто така е познат. 
Несомнено е дека доброто планирање ги минимизира кризните ситуации и му овозможува на менаџментот доволно простор 
за "маневрирање". Накратко , може да се каже дека планирањето за менаџментот е корисно, важно и профитабилно. За 
жал, проблемот е во тоа што планирањето, како и многу други работи кои можат да ни донесат добро, не секогаш се 
применува или не онака како што треба. 
Суштината е во фактот дека планирањето подразбира промени во однесување. Организациите кои работат во окружување 
со големи промени, нестабилен пазар на труд и стоки и постојани технолошки скокови имаат најголема потреба за 
квалитетно и одговорно планирање. 
Тие на тоа се едноставно принудени, ако сакаат да опстанат. Нив процесот на планирање им е потребен за да можат 
постојано да ги преиспитуваат и постојано одново да ги вреднуваат своите активности, и да се принудат себе си во 
пронаоѓањето на нови и подобри патишта за обавување на својата дејност. Придржување кон планот понекогаш значи 
големи промени заради што се појавува отпор кај вработените. За некои од нив тоа ќе значи губење на конфорот на кој 
навикнале и затоа е неопходно да им се објасни врската меѓу потребните промени во однесувањето и остварувањето на 
планот. Исто така треба да им се објасни дека не се бараат промени заради "промени", туку дека планот треба да осигура 
платворма за осмислување и целисходни промени до ниво кое што ресурсите во организацијата можат да го подржат 
2. ДЕФИНИЦИЈА ЗА МЕНАЏМЕНТ 
Менаџментот не се практикува само во економската свера, туку тој е неопходен како процес и се практикува и во многу 
други свери од опшественото живеење како што се:политиката, образованието, здраството културата, социјалниот сектор и 
во уште многу други свери. 
Со оглед на сложеноста на процесите кои се одвиваат кај менаџментот, се наметнува потребата од воспоставување 
хиерархија во вршење на работите. Во литературата се познати три нивоа на менаџмент: 

